
	1.
	Աշխատանքի և սոցիալական հարցերի նախարարություն 18.09.2020թ.
թիվ ԶԲ//55232-2020 գրություն
	Առաջարկում եմ որոշման նախագծի հավելվածի 3-րդ կետում «սոցիալական աջակցության տարածքային մարմնին» բառերը փոխարինել «խնամակալության և հոգաբարձության մարմնին» բառերով՝ հաշվի առնելով այն հանգամանքը, որ այս մարմինը առկա է Հայաստանի Հանրապետության բոլոր համայնքներում և հանդիսանում է երեխայի լավագույն շահի պաշտպանության առաջնային օղակը:
	Ընդունվել է:
	Նախագիծը խմբագրվել է:

	2.
	Երևանի քաղաքապետարան 22.09.2020թ. թիվ  01/07-93968 գրություն
	Դիտողություններ և առաջարկություններ չկան:

	Ընդունվել է ի գիտություն:
	

	3.
	Ոստիկանություն 23.09.2020թ. թիվ     1/21/42373-20 գրություն
	1. Նախագծի հավելվածի 1-ին կետում «ինչպես նաև դիակի» բառերն առաջարկվում է փոխարինել «և մահացած անձի այսուհետ` պացիենտ բառերով, իսկ 2-րդ կետից հանել «ինչպես նաև դիակի» բառերը:
	1. Չի ընդունվել:
	1. Ձևակերպումները բխում են «Բնակչության բժշկական օգնության և սպասարկման մասին» օրենքի ձևակերպումներից:

	
	
	2. Նախագծի հավելվածի 7-րդ կետն առաջարկվում է շարադրել հետևյալ խմբագրությամբ. «7. Պացիենտի` բժշկական հաստատություն տեղափոխելու դիմելու պահից մեկ ժամվա ընթացքում պատասխանատուն հեռախոսազանգի միջոցով տեղեկացնում է Հայաստանի Հանրապետության ոստիկանությանը, իսկ ակնհայտ բռնի, ներառյալ հակաօրինական գործողության հետևանքով առաջացած վնասվածքով պացիենտի կամ բժշկական հաստատություն տեղափոխված դիակի դեպքում` անհապաղ:»:
	2. Ընդունվել է մասնակի:
	2. Նշված կետը խմբագրվել է:

	4.
	Տարածքային կառավարման և ենթակառուցվածքների նախարարություն 23.09.2020թ. 
թիվ   ՍՊ/15.3/27101-2020 գրություն
	1. Նախագծի վերնագիրը համապատասխանեցնել նորմատիվ իրավական ակտի բովանդակությանը՝ հիմք ընդունելով Նորմատիվ իրավական ակտերի մասին օրենքի 12-րդ հոդվածի 1-ին կետը:
	Չի ընդունվել:
	Անհամապատասխանություն առկա չէ:

	
	
	2. Նախագծի 10-րդ կետը հանել, քանի որ վերջինս ամբողջովին կրկնում է Ձև 1-ը:
	Ընդունվել է ի գիտություն:
	

	5.
	Ֆինանսների նախարարություն 
28.09.2020թ. թիվ 01/11-1/13994-2020 գրություն
	Դիտողություններ և առաջարկություններ չկան:

	Ընդունվել է ի գիտություն:
	

	6.
	ՀՀ մարզպետարաններ
	Դիտողություններ և առաջարկություններ չկան:

	Ընդունվել է ի գիտություն:
	

	7.
	Արդարադատության նախարարություն
20.10.2020թ. թիվ 01/27.1/23504-2020 գրություն
	1. Նախագծի 1-ին կետով հաստատված կարգի (այսուհետ՝ Կարգ) 2-րդ կետի «կարգով սահմանված ձևով» բառերն առաջարկում ենք փոխարինել «կարգի համաձայն» բառերով:
	Ընդունվել է:
	Նախագիծը խմբագրվել է:

	
	
	2. Անհիմն կրկնություններից խուսափելու նպատակով առաջարկում ենք Կարգի 6-րդ կետի «նշանակում» բառից հետո հանել «պատասխանատու» բառը՝ ելնելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջներից: Վերոգրյալի համատեքստում անհրաժեշտ է հանել նաև Կարգի 7-րդ կետի 2-րդ պարբերությունը:
	Ընդունվել է:
	Նախագիծը խմբագրվել է:

	
	
	3. Կարգի 9-րդ կետով նախատեսվում է, որ՝ օրենքով նախատեսված դեպքերի համար բժշկական հաստատությունում վարվում է գրանցամատյան Ձև 1, որը կարվում, համարակալվում և կնքվում է բժշկական հաստատության և տվյալ վարչական շրջանի ոստիկանության բաժնի կնիքով: Այս առումով գտնում ենք, որ անհրաժեշտ է հստակ նախատեսել այն դեպքերը, որոնց պարագայում բժշկական հաստատությունում պետք է վարվի գրանցամատյան կամ հղում կատարել օրենքի համապատասխան դրույթներին:
	Ընդունվել է:
	Նախագիծը խմբագրվել է:

	8.
	ՀՀ վարչապետի աշխատակազմի իրավաբանական վարչություն
	Նախագծի հավելվածի 3-րդ կետով նախատեսվում է, որ եթե ենթադրյալ բռնի կամ հակաօրինական գործողությունների, այդ թվում` սեռական բնույթի, կամ ինքնավնասման կամ անտեսման զոհ է հանդիսանում  մինչև 18 տարեկան երեխան, բացի ՀՀ Ոստիկանությունից, հեռախոսակապի միջոցով տեղեկացվում է նաև խնամակալության և հոգաբարձության մարմնին` անհրաժեշտության դեպքում երեխայի  ժամանակավոր խնամքը և հոգեբանական աջակցությունը կազմակերպելու նպատակով: Հարկ է նշել, որ «Բնակչության բժշկական օգնության և սպասարկման մասին» ՀՀ օրենքի 28-րդ հոդվածի 1-ին մասի 13-րդ կետով նախատեսված դրույթով ՀՀ կառավարությունը օժտված չէ բժշկական հաստատություն տեղափոխված (դիմած) մինչև 18 տարեկան պացիենտի վերաբերյալ խնամակալության և հոգաբարձության մարմնին տեղեկացնելու կարգը հաստատելու լիազորությամբ, ուստի, անհրաժեշտ է նախագծով նախատեսել այնպիսի կարգավորումներ, որոնք դուրս չեն գա «Բնակչության բժշկական օգնության և սպասարկման մասին» ՀՀ օրենքի 28-րդ հոդվածի 1-ին մասի 13-րդ կետով նախատեսված դրույթի բովանդակությունից:
	Ընդունվել է:
	Նախագիծը խմբագրվել է:

	9.
	[bookmark: _GoBack]ՀՀ վարչապետի աշխատակազմի պետաիրավական  վարչություն
	Նախագծի հավելվածի 6-րդ կետի համաձայն՝ պացիենտի` բժշկական հաստատություն տեղափոխվելու դիմելու պահից մեկ ժամվա ընթացքում պատասխանատուն հեռախոսազանգի միջոցով տեղեկացնում է Հայաստանի Հանրապետության ոստիկանությանը, իսկ ակնհայտ բռնի, հակաօրինական գործողության հետևանքով կյանքին վտանգ սպառնացող վնասվածքով  պացիենտի դեպքում՝ անհապաղ: Հավելվածի 7-րդ կետում սահմանվում է համապատասխան հաղորդման մեջ ներառվող, իսկ 9-րդ կետում՝ գրանցամատյանում ներառվող տեղեկատվությունը: Մինչդեռ Նախագծում առհասարակ անդրադարձ չի կատարվում  բժշկական հաստատություն դիակ տեղափոխվելու դեպքում հաղորդման ներկայացման ժամկետներին, հաղորդման մեջ և վարվող գրանցամատյանում ներառվող տեղեկություններին, ինչի արդյունքում չի ապահովվում «Բնակչության բժշկական օգնության և սպասարկման մասին» օրենքի 28-րդ հոդվածի 1-ին մասի 13-րդ կետով Կառավարությանը վերապահված լիազորությունների իրացումը ամբողջ ծավալով:

	Ընդունվել է:
	Նախագիծը խմբագրվել է:



